
Bakgrunn 
I samband med revidert reguleringsplan for Botnaneset Sør-vest, Flora kommune, utførte 
Kulturavdelinga ved Sogn og Fjordane fylkeskommune arkeologisk registrering 24.-26.mars 
2003. Det vart påvist ein lokalitet frå steinbrukande tid (Askeladden 95119-1), med ei antatt 
utstrekning på ca 360 kvm. Lokaliteten er gjennom saksgangen kalt Botnaneset lok 1. For å 
unngå forveksling med tidlegare undersøkingar i området er den i føreliggjande rapport 
referert til med ID-nr i Askeladden; 95119-1. 
 
I mai 2006 gjennomførte Bergen Museum, i samråd med Riksantikvaren, ei utvida 
registrering av lokaliteten for å få eit betre bilete av omfang og eventuelle  
kunnskapspotensiale. Denne undersøkinga synte at aktivitetsområdet var avgrensa til ca 20 
kvm. 
 
Det vart søkt om dispensasjon frå Kulturminneloven for lokalitet 95119-1 (datert 10. mars 
2006), vedtak om frigiving med vilkår om arkeologisk undersøking vart fatta av 
Riksantikvaren (datert 29.mai 2006). Den arkeologiske utgravinga vart gjennomført av 
Bergen Museum 14.-25. august 2006. Utgiftene vart dekka av tiltakshavar ifølgje 
Kulturminneloven §10, i dette tilfellet Fjord Base AS. Deltakande feltpersonell var Live 
Johannessen (prosjektleiar), Anita Haugen og Heidi Handeland (feltassistentar). Kart, 
funnspredningskart og type/råstofftabell er utarbeidd av David Simpson. 
 
 
Tidlegare funn i området 
I området rundt Florø er det kjent spor etter omfattande aktivitet frå steinbrukande tid, særleg 
knytta til diabasbrotet på Stakaneset. I Eikefjorden aust for Florø har det blitt utført fleire 
arkeologiske undersøkingar av lokalitetar frå steinbrukande tid (m.a. Olsen 1981; Simpson 
2003, 2004; Diinhoff 2005; Lødøen in prep). På Botnaneset utførte dåverande Historisk 
museum i Bergen arkeologiske undersøkingar i samband med byggjetrinn 1 og 2 (1981-1982). 
Det vart då registrert 13 lokalitetar frå steinbrukande tid på nordsida av neset, av desse vart 4 
utgravd og 1 systematisk overflateundersøkt (Bjerck og Olsen 1983). Desse undersøkingane 
blir omtalt nærmare under tolking og datering av lokalitet 95119-1. 
 
 
Topografi 
Lokalitet 95119-1 ligg i eit smalt eid på sørsida av Botnaneset, med kort avstand til området 
som vart undersøkt 1981-1982. Eidet strekkjer seg frå Botnavågen i aust til Gjertvågen i vest. 
På nord- og sørsida er lokaliteten naturleg avgrensa av stup og bratte skråningar. 
Vegetasjonen består av lyng, mose, gras, einer, furu og bjørk. 

Fig.1 Kart over Flora kommune med Botnaneset markert. 
 
Målsetjing 
Under undersøkingane på Botnaneset 1981-1982 vart ikkje små lokalitetar med einsarta 
reiskapsinventar undersøkt (Bjerck og Olsen 1983:16). Som ein lite kompleks, uforstyrra 
lokalitet kan dermed undersøkinga av lokalitet 95119-1 utfylle biletet ein har av 
steinbrukande tid i dette området. For å realisere målsetjingane formulert i prosjektplanen; å 
fastslå datering, størrelse, funksjon, og datainnsamling for analyse av buplassorganisasjon, 
aktivitetsmønster og regionale studier av busetjingsmønster, var det vurdert som nødvendig å 
totalgrave lokaliteten. 
 
Metode 
Prøvestikk frå 2003 er angitt med tal, prøvestikk frå 2006 med bokstavar. Rundt 21 kvm vart 
avtorva med spade i området rundt prøvestikk H-J. Flata vart deretter rensa opp med 
graveskei. Eit lokalt målesystem vart lagt ut med x-akse aukande mot nord og y-akse aukande 
mot aust. Kvm-rutene vart gravd i kvadrantar (50x50 cm) i 5 cm tjukke mekaniske lag (C1-
C4). All massen under torva vart kvadrantvis sålda med 4 mm maskevidde. 
 
2 fixpunkt er innmålt i NGO av tiltakshavar,  a2 tilsvarar 48x100y i lokalt koordinatsystem, 
a4 tilsvarar 50x103y i lokalt koordinatsystem (sjå vedlegg). Lokaliteten ligg mellom 8,5-9 m 
o.h. 
 
 
 
 
 
 
 



Stratigrafi 
Stratigrafien på lokaliteten  besto av 
torv, utvaskingslag i varierande 
tjukkelse, og heterogen 
sand/silt med grus og stein i. I 
sørlege del av feltet var 
undergrunnen meir leirete.  
Utvaskingslaget besto av grå 
grusblanda sand, med spreidde 
trekolbitar i. Det vart ikkje påvist  
strukturar eller kulturlag på 
lokaliteten, det var såleis ikkje 
grunnlag for å samle inn 
prøvemateriale til C14-datering. 
Det er ikkje teikn til at lokaliteten 
har vore utsett for moderne inngrep. 

Fig.2 Lokalitet 95119-1 sett mot NNØ etter gravd C1. 
Foto L. Johannessen. 
 
 
Funn B16178 
 

Kode Type Fyllit BK FL KL KS KV MY BLÅ SF SK? SS Sum av Ant
  fiskesøkke       1             1
12.2.1 flekkefragment med retusj     1               1
12.1.2 avslag med retusj     4               4
1.1.3 mikroflekke     1               1
1.1.3 mikroflekkefragment             2       2
1.1.1 flekkefragment         1   1       2
2.3 bipolar kjerne     2     2 2       6
2.1.5 annen kjerne m/1 plattform     1     2 6       9
2.2.3 annen kjerne m/2 plattform           1 3       4
2.4 annen kjerne           1         1
2.5 kjernefragment     1     2 7       10
15.2 knakkestein (usikker)                   1 1
1.7 råstoffblokk             1       1
1.7 råstoffblokk- og biter                 6   6
1.5.1 avslag, makro           7 12       19
1.5.2 avslag, vanlig   6 35   18 175 282       516
1.5.3 avslag, mikro     10     10 39       59
1.4/1.5.1 bit/avslag             1       1
1.4 bit 1   3     4 18 1     27
 Sum                      671

 
Fig.3 Tabell over artefakttypar og råstoffordeling. For kodar sjå katalogiseringsnøkkel i vedlegg. 
 
Funnmaterialet er katalogisert etter Indrelid 1990, og inkluderer funn frå registrering og 
forundersøking. 

Mylonittmaterialet ser ut til å vere av samme type, mørk blå med lysare grå årer/parti (sjå 
framsidebilete). Korvidt dei lysare partia i mylonitten er forvitring eller anna naturleg 
variasjon i steinkvaliteten er ikkje klart. Menneskeleg påverknad i form av retusjering eller 
bruksspor var vanskeleg erkjennbart på mylonitten, det skal dermed ikkje utelukkast at det 
finst fleire reiskapar i materialet. All mylonitten samla inn frå lokaliteten er antatt å stamme 
frå samme brot, og har potensiale for refitting/teknologiske studier. Det er liten førekomst av 
vannrulla (1,1%) og brent materiale (0,2%). 
 
B16178/1 er eit fiskesøkke av kleber. Det er 8,0 cm langt og veg 145,40 gram. Endane er slipt 
til i oval form. Medan ein tidlegare rekna små (<20 gram) fiskesøkke av kleber som 
seinmesolittiske og store (>100 gram) søkke av andre bergartar som primært neolittiske, tyder 
arkeologiske undersøkingar ved Skatestraumen i Bremanger 1989-1999 på at både små og 
store søkke i kleber har sin hovudbruksfase i seinmesolittikum, særleg innanfor tidsrommet 
6600-5900 BP. Bergsvik antyder at samtidigheten mellom små og store klebersøkke kan vere 
ein regional variasjon, avgrensa til nordlege delar av Vestlandet (Bergsvik 1998: 27; Bergsvik 
2002 m/ref: 290-291). 
 
 

 
 
 
 
 
 
 
 
 
 
 
 
 
 
 
fig. 4 og 5, B16178/1 (feltID 116), sett frå begge sider. 

maks. funntetthet = 40 funn/0,25 kvm

Fig.6  Funnspredning1 

 

52x100y

48x100y

52x105y

48x105y

 
Fig.7  Funnspredning per kvadrant, alle funn i alle lag  

                                                 
1 Funnspredningskart utarbeidet i Surfer (© Golden Software). 
Gridding method:  kriging (med Surfers standard innstillinger) 
Grid spacing:  0,25 m. 

Datering og tolking 
 
Kronologisk ramme  
 
Tidsalder Periode C14 alder BP* kalender alder 
Eldre  Tidligmesolittikum (TM) 10000 - 9000 BP 9200 - 8050 f.Kr 
steinalder Mellommesolittikum (MM) 9000 - 7500 BP 8050 - 6400 f.Kr 
 Senmesolittikum (SM) 7500 - 5200 BP 6400 - 4000 f.Kr 
Yngre  Tidligneolittikum (TN) 5200 - 4600 BP 4000 - 3300 f.Kr 
steinalder Mellomneolittikum A (MNA) 4600 - 4100 BP 3300 - 2800 f.Kr 
 Mellomneolittikum B (MNB) 4100 - 3800 BP 2800 - 2400 f.Kr 
 Senneolittikum (SN) 3800 - 3500 BP 2400 - 1800 f. Kr 
Bronsealder Eldre bronsealder (EBA) 3500 - 2900 BP 1800 - 1000 f.Kr. 
 Yngre bronsealder (YBA) 2900 - 2500 BP 1000 - 500 f.Kr 
Jernalder Førromersk jernalder (FRJA) 2500 - 2010 BP 500 - Kr.f. 
 Romertid (RT) 2010 - 1680 BP Kr.f - 400 e.Kr 
 Folkevandringstid (FVT) 1680 - 1500 BP 400 - 570 e.Kr 
 Merovingertid (MVT) 1500 - 1210 BP 570 - 800 e.Kr 
 Vikingtid (VT) 1210 - 1050 BP 800 - 1030 e.Kr 
Middelalder (MA) 1050 - 320 BP 1030 - 1537 e.Kr 
Nyere tid  320 BP -  1537 e.Kr -  

 
* Presis plassering av fleire overgangar er under debatt.  
 
 
Råstoff og typologi 
Lokalitet 95119-1 har typologiske trekk som peiker både mot SM og TN. Tidlegare 
undersøkingar på Botnaneset viser at utstrekt mylonittbruk førekjem både i SM og TN (Bjerck 
og Olsen 1983). Dersom ein følgjer Bergsvik sin kronologi for fiskesøkke av kleber, kan dette 
oppfattast som eit seinmesolittisk trekk. Mikroflekkematerialet er lite (3) og såleis vanskeleg å 
tillegge kronologisk signifikans. Mulig sylindrisk flekkeblokkteknikk peiker mot TN. 
 
I undersøkingane på Botnaneset 1981-1982 skilde ein mellom strandlokalitetar og 
høgareliggjande lokaliteter. Strandlokalitetane har ei øvre grense på 2 m.o.h og kan grovt 
daterast til 9700-8300 år før nåtid. Desse er primært tolka som verkstadplasser, forbunde med 
tildanning av emne til diabasøkser. Dei høgareliggjande lokalitetane ligg mellom 3,5-11 m 
o.h. og kan daterast innanfor tidsrommet 7000-2500 før nåtid (ibid:15). Tre av desse ligg 
mellom 8 og 11 m o.h., og er dermed naturlege å samanlikne med lokalitet 95119-1. 
 
Botnaneset VI ligg 10-11 m o.h. Lokaliteten er oppfatta som einfasa og typologisk datert til 
seinmesolittikum. Råstoffsamansetninga består av flint, 3 variantar av kvartsitt, kvarts, 
bergkrystall og blå og blå/kvit mylonitt (ibid:53-62).  
 
Botnaneset VIII ligg 8 m o.h., angitt ved lågaste observerte funnivå. Her er påvist tre fasar; 
ein transgredert under ein strandvoll, og to fasar etter danninga av strandvollen. 
 
Fase 1 er definert ved eit delvis bevart kulturlag, omfattande spor etter diabastilvirking, 
blanding av råstoff med dominans av blålig mylonitt og lys kvartsitt, fråver av brent flint, 
mikroflekketeknikk og høg andel av vannrulla artefaktar (50%). Datert til 7000-6500 BP, 
tolka som langvarig/gjentatt bruk av lokaliteten. 
 
Fase 2 er karakterisert ved 95% flint, 80% brent artefaktmengde, omfattande 
mikroflekkeproduksjon (ca 13%) og fråver av vannrulla artefaktar. Datert til ca 6000 BP, 
tolka som kort brukstid, kanskje eitt kort opphald av ei mindre gruppe. 

Fase 3 er karakterisert ved dominans av grå mørkstripete kvartsitt (62%), i tillegg til fin grønn 
kvartsitt og kvit/grå mylonitt, flekketeknikk på kjerner med ein plattform eller to motståande 
plattformar, og fråver av diabas, vannrulla artefaktar og brent flint. Datert til ca 5000 BP, 
tolka som kort brukstid, kanskje eitt kort opphald av ei mindre gruppe (ibid:72-132). 
 
Botnaneset XIII ligg 8,5 m o.h., angitt ved lågaste observerte funnivå, og er ikkje utgravd. 
Basert på funn frå fire prøvestikk kan det kun konstaterast generelle likskapar i råstoffbruk og 
typologi med materiale frå lokalitet 95119-1 (ibid:15f). 
 
Strandlinjer 
Strandforskyvinga i området mellom Stad og Nordhordland er ikkje tilstrekkeleg klarlagt 
(Bergsvik 2002:301; sjå og Bjerck og Olsen 1983:44). I samband med undersøkingane på 
Botnaneset 1981-1982 vart det berekna ei strandlinjekurve for Florøområdet. Kurven er 
berekna ut frå to dateringar av sediment i Keilevågen S. Botnen av den submarine torva, som 
angir isolasjonen av bassenget, er C14-datert til 9660 ± 80 år før nåtid (A-fraksjon) og 9480 ± 
110 år før nåtid (B-fraksjon). Toppen er datert til 8720 ± 70 år før nåtid. Toppen av torva er 
erodert og dateringa må såleis vere eldre enn tidspunktet for den reelle stigninga av havnivået. 
Anslaget av tapes maksimum er basert på C14-dateringar frå Botnaneset lok VIII, og er 
antyda til omkring 7000-6500 år før nåtid (Bjerck og Olsen 1983:44ff). Sjølv om kurven er 
berekna ut frå få punkt kan den nyttast til å antyde ei datering av lokalitet 95119-1. 

 
Fig.8 Strandlinjekurve etter Bjerck og Olsen 1983:46.1

 
Tapes maksimum er angitt til ca 8 m o.h. Gitt at lokalitet 95119-1 var strandbunden (inntil ca 
5 m over samtidig strandnivå) antyder nivået på 8,5-9 m o.h. ei dateringsramme på ca 8000 til 
5000 BP, i kulturhistoriske periodar mellommesolittikum til tidlegneolittikum. Funnmaterialet 
tilseier at aktiviteten ikkje er eldre enn seinmesolittikum. Fråveret av kulturlag og strukturar, i 
tillegg til funnområdet si avgrensa utstrekning, indikerer at opphaldet på lokalitet 95119-1 var 
av kortvarig karakter, i form av eitt eller få korte opphald. Dette inneber at aktiviteten kan ha 
funne stad i løpet av tapes maksimum (ca 7000-6000 BP), sjølv om den då har gått føre seg 
tett til strandkanten. Beliggenheten inne i ei skjerma vik gir ikkje grunnlag for erosjon årsaka 
av kraftig bølgeaktivitet og dermed heller ikkje danning av strandvoll. Medan seinmesolittiske 
lokalitetar ved 8-9 m o.h. på nordsida av Botnaneset er skada av strandvolldanning, kunne ein 

                                                 
1 Merk at den angitte lok Botnaneset I på kurven ikkje er identisk med lokalitet 95119-1. 

samtidig lokalitet inne i vika på sørsida av neset ha overlevd tapes maksimum utan 
nemneverdig skade. 
 
Ei samla vurdering av typologi, råstoff og antyda strandlinjer i området tilseier at lokalitet 
95119-1 skal daterast innanfor tidsrommet 7500-5000 BP. 
 
Funksjon 
Tidlegare undersøkte lokaliteter på Botnaneset har ikkje gitt funn av fiskereiskapar, 
lokaliseringa tilseier likevel at fiske må ha vore ein viktig del av livsgrunnlaget i området. 
Erkjennbare reiskapar knyter lokalitetane undersøkt 1981-1982 til aktivitetar som 
øksetildanning av diabas og jakt/fangst. Sjølv om reiskapsmaterialet frå lokalitet 95119-1 er 
sparsomt tilseier mikroflekkeproduksjon aktivitet i form av jakt/fangst. Fiskesøkket stadfestar 
tydinga av fiske i området. Ved høgare havnivå må sjøen ha gått opp i det smale draget både 
på vestsida og austsida av lokaliteten, og gitt gode havneforhold i to retningar. At lokaliteten 
likevel ikkje ser ut til å ha vore i bruk over lengre tid kan forklarast gjennom at terrenget ikkje 
gir rom for opphald av ei større gruppe. Dette kan også sjåast i lys av mulig samtidig busetnad 
påvist i området tidlegare. 

Råstoffkodar 
 
BK  bergkrystall 
FL  flint 
KL  kleber 
KS  kvartsitt 
KV  kvarts 
MY BLÅ mylonitt, blå 
SF  skifer 
SF?  skifer, usikker 
SS  sandstein 
 
Feltet usikker i databasen angir usikker tilvirkning 

Kart over Botnaneset med antatt lokalitetsutstrekning etter registrering 

 



-00 FJ-BASE.DBF  Tue 05 Sep 2006 14:25:48.  
 05 a2         Plugg      402109.110  -52155.490    9.377    vest 
 05 a4         Plugg      402111.825  -52153.142    8.620    ost 
 09 99 



Fotoliste Botnaneset lok 1 (Askeladden 95119-1)

Nr Motiv Mot Dato Sign
1 Felt før avtorving og rydding NNØ 15.08.2006 LJ
2 Felt før avtorving og rydding NNØ 15.08.2006 LJ
3 Felt før avtorving og rydding, nærmere NNØ 15.08.2006 LJ
4 Felt etter rydding av vegetasjon NNØ 15.08.2006 LJ
5 Felt etter rydding av vegetasjon NNØ 15.08.2006 LJ
6 Felt etter rydding av vegetasjon NNØ 15.08.2006 LJ
7 Felt etter avtorving NNØ 16.08.2006 LJ
8 Felt etter avtorving NNV 16.08.2006 LJ
9 Felt etter avtorving NNV 16.08.2006 LJ

10 Felt etter avtorving NNV 16.08.2006 LJ
11 Felt etter avtorving NNV 16.08.2006 LJ
12 Felt etter avtorving NNV 16.08.2006 LJ
13 Felt etter avtorving V 16.08.2006 LJ
14 Felt etter avtorving V 16.08.2006 LJ
15 Felt etter avtorving, med koordinater NNØ 16.08.2006 LJ
16 Felt etter avtorving, med koordinater NNØ 16.08.2006 LJ
17 Felt etter avtorving, med koordinater NNV 16.08.2006 LJ
18 Felt etter avtorving, med koordinater NNV 16.08.2006 LJ
19 Felt etter avtorving, med koordinater NNV 16.08.2006 LJ
20 Felt etter gravd C1 NNØ 22.08.2006 LJ
21 Felt etter gravd C1 NNØ 22.08.2006 LJ
22 Felt etter gravd C1 NNØ 22.08.2006 LJ
23 Felt etter gravd C1 NNØ 22.08.2006 LJ
24 Felt etter grav C1 NV 22.08.2006 LJ
25 Felt etter gravd C1 NV 22.08.2006 LJ
26 Felt etter gravd C1 NV 22.08.2006 LJ
27 Felt etter gravd C2 NNØ 23.08.2006 LJ
28 Felt etter gravd C2 NNØ 23.08.2006 LJ
29 Felt etter gravd C2 NNØ 23.08.2006 LJ
30 Felt etter gravd C2 NNØ 23.08.2006 LJ
31 Felt etter gravd C2 NV 23.08.2006 LJ
32 Felt etter gravd C2 NV 23.08.2006 LJ
33 Felt etter gravd C2 NV 23.08.2006 LJ
34 Arbeidsbilde, Anita og Heidi N 23.08.2006 LJ
35 Arbeidsbilde, Anita og Heidi SØ 23.08.2006 LJ
36 Felt etter gravd C2 Ø 23.08.2006 LJ
37 Felt etter gravd C2 Ø 23.08.2006 LJ
38 Felt ved ferdigstillelse NNØ 24.08.2006 LJ
39 Felt ved ferdigstillelse NNØ 24.08.2006 LJ
40 Felt ved ferdigstillelse NNØ 24.08.2006 LJ

